
SUĠĠERIMENTI

Il-Kumitat għall-Kultura u l-Edukazzjoni jistieden lill-Kumitat għall-Baġits, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jenfasizza li l-gwerra ta’ aggressjoni tar-Russja fl-Ukrajna, li kkontribwiet għal 
inflazzjoni għolja f’ħafna Stati Membri, enfasizzat il-ħtieġa li jiġu appoġġjati s-setturi u 
l-industriji kulturali u kreattivi u s-settur edukattiv; jappella, f’dan ir-rigward, għal żidiet 
sinifikanti għal programmi importanti tal-UE li jiffukaw fuq iċ-ċittadini Ewropej, 
inklużi ż-żgħażagħ, il-kultura u l-edukazzjoni, jiġifieri Erasmus+ u Ewropa Kreattiva;

2. Jenfasizza li Ewropa Kreattiva, bħala l-uniku Programm tal-UE li jappoġġja direttament 
is-settur u l-industriji kulturali u kreattivi, jeħtieġ tisħiħ sinifikanti biex jilħaq l-għanijiet 
tiegħu fl-2024, inkluż l-iżgurar tal-irkupru sħiħ tas-settur wara l-pandemija, ir-reżiljenza 
tiegħu kontra l-inflazzjoni attwalment għolja, li ddgħajjef ukoll il-kapaċità tal-akkwist 
taċ-ċittadini Ewropej; 

3. Itenni l-ħtieġa li tiġi appoġġjata l-media editorjali u tal-aħbarijiet biex tgħin fil-ġlieda 
kontra l-gwerra tal-informazzjoni kostanti u intensifikata, li qed thedded id-dibattitu 
pubbliku fid-demokraziji Ewropej u l-elezzjonijiet tagħhom, inklużi l-elezzjonijiet tal-
Parlament Ewropew fl-2024; jinsisti, għalhekk, li l-fergħa Transsettorjali taħt Ewropa 
Kreattiva għandha tissaħħaħ bi EUR 15 miljun addizzjonali; ifakkar, barra minn hekk, 
fil-ħtieġa li jiżdied l-appoġġ għas-setturi u l-industriji kulturali u kreattivi biex il-
programm jiġi allinjat mal-objettivi tal-Aġenda Ewropea Ġdida għall-Kultura tal-2018, 
u l-prijoritajiet u l-azzjonijiet korrispondenti tal-Pjan ta’ Ħidma tal-UE għall-Kultura 
2023–2026; għalhekk, il-linja kulturali għandha tissaħħaħ bi EUR 15 miljun 
addizzjonali; barra minn hekk, jissottolinja l-ħtieġa li tissaħħaħ il-fergħa tal-media bi 
EUR 13 miljun addizzjonali biex jiġi appoġġjat is-settur awdjoviżiv;

4. Jissottolinja l-importanza tal-Programm Erasmus+ fil-promozzjoni tal-valuri Ewropej u 
fil-formazzjoni tal-identitajiet Ewropej permezz tal-edukazzjoni u t-tagħlim fi Stati 
Membri differenti; jitlob, għalhekk, żieda sinifikanti ta’ EUR 60 miljun għall-Programm 
Erasmus+; 

5. Jemmen li żieda baġitarja se tgħin biex jiġu żgurati l-ekoloġizzazzjoni u d-
diġitalizzazzjoni kontinwi tal-Programm Erasmus+ kif ukoll miżuri ta’ inklużjoni 
ulterjuri li jippermettu l-parteċipazzjoni ta’ aktar żgħażagħ Ewropej żvantaġġati u ta’ 
aktar studenti; barra minn hekk, jenfasizza l-ħtieġa li jiġi appoġġjat l-isport, inkluż l-
Esport u l-ludifikazzjoni ta’ materjal edukattiv, taħt Erasmus+ biex jiġi promoss ir-rwol 
tal-isport għat-titjib tas-saħħa u l-inklużjoni soċjali filwaqt li tiġi miġġielda wkoll id-
diskriminazzjoni; 

6. Jitlob żieda żgħira għall-Korp Ewropew ta’ Solidarjetà biex jiġu appoġġjati ż-żgħażagħ 
involuti f’involviment ċiviku u azzjonijiet ta’ solidarjetà; jenfasizza l-ħtieġa li tissaħħaħ 
il-fergħa umanitarja biex jittejbu l-isforzi tal-programm relatati mal-konsegwenzi tal-
gwerra ta’ aggressjoni tar-Russja fl-Ukrajna.


